
[0891]

IN GUILLELMI TYRENSIS CONTINUATAM BELLI SACRI HISTORIAM MONITUM.
(D. MARTEN. Ampl. Collect., t. V, col. 581.)

[0891] Inter editos a Jacobo Bongartio belli sacri scriptores, maximo fuit semper in pretio Guillelmi Tyrensis
archiepiscopi historia, cum propter rerum quas tractat multitudinem et varietatem, tum propter auctoris ipsius
gravitatem, quae certe tanta fuit, ut dictus sit totius historiae princeps, doctrina non vulgari et supra saeculum
illud amoena, experientia varia, acri vir judicio, quantumque licet judicare vita et ingenio probus, dictione etiam
elegans et gravis. (BONGART. in praef. supra.) Opus autem suum in duos et viginti libros distribuit,
incaeptoque vicesimo tertio necdum absoluto ex hac vita migravit. Hos autem libros in veteri codice illustrissimi
domini Gastonis de Noailles, quondam episcopi Catalaunensis, ante annos quingentos ab auctore anonymo
Gallice redditos cum interpolationibus quibusdam reperimus, qui etiam Tyrensis archiepiscopi historiam ad
annum 1275 usque continuavit; opus sane omnium qui illud legerunt judicio publica luce non indignum: res
quippe in Oriente gestas per annos circiter centum accurate describit, multaque refert quae alibi facile non
reperias. Res etiam Constantinopolitanas, Gallicanas, Anglicanasque et quae imperium spectant passim attingit.

Integrum interpretis opus suadebant nonnulli ut hic daremus, maxime cum plura versioni suae, quae a Tyrio
exsulant, immiscuerit. Verum ab hoc nos proposito deterruere non pauca. 1. Immensa operis moles; 2.
antiquissimum idioma Gallicum quod non nisi magno labore intelligi potest; 3. quod ea quae Tyrio auctor
immiscuit aliunde forsan innotescere poterunt. Sufficiat igitur hic continuatam Guillelmi Tyrensis archiepiscopi
Historiam edere, ad cujus faciliorem intelligentiam vocum exoticarum glossarium subjungemus.

De translatoris vero aetate duo possumus certo definire. Primo, quod saltem attigit annum 1275, quo opus suum
absolvit. Secundo, quod ante annum 1295, supremam operi suo manum apposuit. Eo quippe anno scriptus est
codex quo usi sumus, ad cujus calcem haec legimus: Cest livre fu escrit et accompli a Rome I'an de I'Incarnation
nostre Seignor Jésus-Christ MCCXCV u mois de Mai, u tans du pape Boniface huitisme, nés d'une cité qui est
en campagne, qui a nom Anaigne, qui fu eslut apres pape Celestin le quint, qui ot nom frére Pierre de Moron, qui
renunca en la cité de Naples.

Suadebant [0891]
Suae [0891]
Subjungemus [0891]
Sufficiat [0891]
Sumus [0891]

Suo [0891]

Supra [0891] [0891]
Supremam [0891]
Suum [0891] [0891]

Tans [0891]

Tanta [0891]

Tertio [0891]

Totius [0891]

Tractat [0891]

Translatoris [0891]

Tyrensis [0891] [0891] [0891] [0891]
Tyrio [0891] [0891]

Usi [0891]

Varia [0891]
Varietatem [0891]
Vero [0891]
Versioni [0891]
Verum [0891]
Veteri [0891]
Vicesimo [0891]
Viginti [0891]
Vir [0891]

Vita [0891] [0891]
Vocum [0891]

